
1. Styret 

Styret har i 2032 vore samansett slik:  

Leiar:   Henrik Rønningen 2022-2023 

Nestleiar:   Ruth Laberg  2022-2023 

Fair-Play ansvarleg: Ivar Otto Øren  2022-2023 

Lagskontakt,barnefotball: Rune Bolstad  2023-2024 

Lagskontakt ungdom: Merete Øren  2023-2023 

Styremedlem:                         Marianne Hestetun 2023-2024 

Styremedlem:  Stine Sørli  2023-2024 

Ungdomskontakt :                        Martin Morland 2023-2024  

Valkomite : Stig Laberg Øvstetun, Mette Kleiva og Preben Strypet  

2. Utval / Roller 

2.1. Sportsleg utval 

Frank Eldegard, Monica Høl Øvstetun, Ørjan Loftheim, Veronica J. Hellebø, Stig L. 

Øvstetun, Tom Hellebø 

Henrik Rønningen og Ruth Laberg har delteke frå styret. 

2.2. Norway Cup 

Norway cup  i 2023. Utval her består av oppmenn-/kvinner til laga som reiser. I tillegg 

deltek ansvarleg styrerep for turneringar i denne gruppa. Marianne Hestetun er ansvarleg 

for turneringar i styret og skal ha all oppføling mot laga som reiser.  

2.3. Faaberg-turneringa 

Fåberg turnering  i 2023. Ansvarleg turneringar styret i tillegg til oppmenn for laga som 

reiser. Marianne Hestetun ansvarleg frå styret. I tillegg har Stine Sørli delteke. 

2.4. Fair Play ansvarleg 

Ivar Otto Øren (leiar og Svein Øygarden. I 2020 bestemte styret at me skulle ha eit auka fokus på 

Fairplay.  Ynskje var at me skulle dele ut fairplay pris i eigen klubb kvar mnd.  

Det er kun utdelt ein fairplaypis i 2023.  Den gjekk til trenarane i J2014. Me oppmodar alle til å bli 

flittigare å nominere. Me ynskjer å vise alle dei gode positive hendingane som skjer i Jotun mellom 

born, mellom born og vaksne og vaksne som gjer noko fint for laget i god Fair Play ånd. 

 

 
 

Grunngjeving: 

"Me vil melde inn trenarteamet til jente 2014 til månadens fair play. Dette er eit godt trenarteam 

på fem hyggeleg fedre: Johan Traustasson som hovedtrenar, med seg har han Øystein 

Grindhaug, Espen Solheim, Kevin Øy og Øyvind Steinsland. Dei fortener merksemd da dei er 

engsjerte, dyktige og svært flinke og sjå alle på trening og i turneringar. Alltid godt planlagde 

treningar, og står ikkje i vegen for å delta sjølv anten ved ulike leikar under oppvarming,øvelsar 

eller kamp på trening. Dei klarer å halde engasjementet oppe hjå jentene, og gjer til at dei 

trivast godt med fotballen. Etter mas frå jentene sjølve, vart det starta oppatt inne trening før 

jul, sjølv om det ikkje var planlagt å starte før på nyåret. DET må tyde på at dei gjer mykje rett !! 

Gratulera så mykje alle saman. Fairplayansvarleg i Jotun Ivar Otto Øren, delte ut prisen. Øyvind 

Steinsland var ikkje til stades, men vart erstatta på bildet av sin beste halvdel Marte! 

2.5. Målrock 

Målrock er eit arrangement der alle grupper i Jotun syter for dugnadshjelp. Dette er eit 

stort arrangement som både bygda og idrettslaga er tente med. Jotun fotball har mange i 

sving under dugnaden som startar med rigging torsdag før Målrockhelga. Tusen takk til 

alle som stiller opp, eller som stiller folk for seg om dei ikkje kan møte sjølve. De er 

utruleg viktige for Jotun. 

3. Møte/ viktige saker 

Styret har hatt 7 styremøter denne sesongen.  

Viktige saker: 

• Dokumentasjon og instruksar i teams 

• Arbeid rundt Kvalitetsklubb 

• Fair Play arbeid 

• Turneringar 

• Bassengkiosk 

• Jenteløftet 

• Grøne arrangement * 

• IK og HMS arbeid i klubben 

• Organisasjonsarbeid, fordeling av oppgåver i styret. 

• Avslutningsfest for ungdomane 

• Cupar 

• 100 -års bok og jubileumsfest 

• Foredrag Roger Finjord 

Sportsleg utval:  

• Klubbsamarbeidsmodellen med ÅFK 

• Auka samarbeid med ÅTIL 

• Trenarkartlegging 

• Klubbsamarbeid jenter/damer med Lærdal og Åtil 

‘*Grøne arrangement: Eit prosjekt saman med Sparebankstiftinga i Sogn og fjordane, Nff Sogn og 

Fjordane og pilotklubbane Florø og Jotun. Prosjektet går ut på at ein skal inspirere klubbar og 

idrettslag til å ta gode miljøval på sine arrangement. Nettside for prosjektet ligg klar på fotball.no 

 

4. Seriespel 

4.1. 2023 

Påmelde lag 2023: 44 lag 

Tal aktive 2023:  366 

Fotballgruppa har hatt god aktivitet trass litt fråfall etter koronaen.  

 

4.2. Resultat i seriespelet 

• 4 div kvinner  vart nr 5 i serien, trekte laget før haustsesongen 

• J15/17 – hadde ikkje lag i J 17 

• J13/14 – 1 div , 4.plass 

• G 15/17 11ar 2. divisjon vart nr 1 

• G 15/15 – 11ar 2 div. vart nr 7 

• G13/14 – 9ar vart nr 5 

 

4.3. Utvikling tal lag 2013 - 2023 

IL Jotun fotball har hatt eit stabilt tal lag dei siste åra. I 2021 var det ein nedgang i tal lag, 

noko me trur har med pandemien å gjera. Medan i 2023 auka talet formidabelt til 44 lag. 

I desse tala ligg også barnefotballen med 3x3 lag som er med på å auke talet lag. 

5. Turneringar 

5.1. KM innandørs 

Jotun sine lag spelte KM kvallik i Leikanger og Gaupne. Desse laga gjekk vidare til KM 

sluttspel på Sandane:  

 

J19 

J13 – 1. plass 

J15 

G15 - 3 plass 

G16 

 

J13 - kretsmeisterar 

J 15 

J19 

 

 

 

 

 

 

 

 

 

 

 

 

5.2. Kongleriket miniputt 

Det har vorte arrangert 4 Kongleriket turneringar i 2023.  

Lærdal, Hafslo, Jotun og Kaupanger. Kongleriket Miniputt er serietilbodet for barn i 

alderen 6-9 år og blir i NFF Sogn og Fjordane organisert i turneringsform.  

Turneringa er sponsa av Sparebanken Sogn og Fjordane. Sogn og Fjordane fotball krets 

er den einaste kretsen i landet som arrangerer barnefotballen i turneringsform. Noko som 

har vist seg å vera veldig godt motteke. Og andre kretsar i landet ser opp til dette arbeidet 

som foregår her i Sogn og Fjordane.  

I 2023 hadde Jotun arrangement i august. 2014 kullet var ansvarleg for arrangemetet. 

Sidan idrettslaget fylte 100 år i 2023 kombinerte med turneringa med open dag for hele 

idrettslaget. Det var fotball, ski, friidrett og frisbee ute. Medan inne var  det aktivitet for 

turn, innebandy og handball. Ein veldig kjekk dag for både lokale og tilreisande.  

 

6. Økonomi 

Fotballgruppa si økonomiske målsetnad er å driva med mest mogleg aktivitet for barn og 

ungdom, ut frå dei økonomiske føresetnadane vi har: 

I 2032 har fotballgruppa ein omsetnad på kr 1.532.356 ,- (mot kr 1.425.848,- i 2022). 

Årets resultat viser eit underskot på kr 69.450,- (mot eit underskot på kr 468.779 ,- i 

2022).  

I omsetning er fotballgruppa dobbelt så stor som den nest største gruppa i Jotun. Det er ei 

krevande oppgåve å forvalte og styre ein så omfattande økonomi kun på frivilligheit.        

I jubileumsåret har fotballgruppa våre heldige å motteke ein del gåvemidlar. Desse er 

øyremerka utbygging av kiosk. Og er difor ikkje kome til inntekter i årets rekneskap. 

Desse midlane vert inntektsførte når utbygginga skjer.  

Det er også avsett fondsmidlar i fotballgruppa som er øyremerka anlegg og 

utviklingstiltak. 

Dei største kostnadene i gruppe er baneleige, kjøp av ballar og anna utstyr.  

Fotballgruppa er gjeldfri. 

 

6.1. Fordeling inntekter 

Driftsinntekter enda på kr 1.532.356 ,- ( 1.425.849,-) 

 

Kiosksalg: 

Her held foreldre og ungar open bassengkiosk.  

Inntektene er ei viktig kjelde til å betale baneleige til kamp og trening. 

Fotballgruppa kutta for mange år sidan eigenandel ved kamp. Inntekta frå kiosken er med 

å dekke dette i dag. Me skulle ønska at denne inntekta kunne i større grad vore brukt til 

sosiale tiltak og cupar, men enno er det det ikkje rom for det så lenge me har baneleige 

på det nivået som er i dag. 

I 2023 hadde me ca 73.000 (90.000) i overskot på kiosksalet gjennom sesongen. Men her 

er potensialet mykje større. 

Me har lagt bak oss andre sommaren på rad med dårleg vèr, noko som påverkar kiosksal 

i stor grad. 

Dugnader: 

Sal av billettar i bassenget, spondlotteri, kamplotteri, sal av fyrstehjelpsputer, 

Veterancup, futsalturnering og Målrock har vore dei største dugnadene i år. 

Sponsorinntekter :  

Ein vesentleg del av inntektene til fotballen. Fordeling av hovudsponsormidlar, LAM, 

treningsavgift og mva kompensasjon. I tillegg vert vi kvart år tildelt midlar frå Årdal 

Kjemiske fagforening. 

Futsal arrangement: 

IL Jotun arrangerte futsal for aldersklassen 10-14 år i januar 2023. 

Me er også medarrangør for Veteranturneringa siste helga i januar kvart år. Ei spesiell 

turnering i 2023, sidan Ukraina fekk til å sende eit «landslag» til turneringa. Det var 

stapp full hall og eit veldig flott publikum. Årdølene er flinke å støtte opp.. Kun ein 

speledag i Årdal, noko som gjer at det er mykje arbeid for forholdsvis små inntekter. 

6.2. Fordeling kostnadar 

Andre driftskostnader var på kr 1.300.114,- (1.546.029,-) 

Turneringar: 

Jotun har kvart år delteke på Norwaycup,  Fåbergturneringa og Eat Move Sleep. Me 

hadde også eit kull som deltok på Stjernecup på Hamar i oktober. Jotun fotball dekker 

lagspåmelding for ein turnering pr år. Om laga skal delta på fleire turneringar, må dette 

finansierast gjennom dugnader eller eigenandel. 

 
 

G2011 på Stjernecup i Hamar 2023. På bildet ser me gjengen med tradisjonsrikt og 

gammalt flagg som me fekk låne hjå Inger Øren. Enka etter den legendariske 

fotballhelten i Jotun, Sigmund Øren. 

7. Utdanning (2013 – 2023 ) 

7.1. Status 2013-2023 

• 107 trenarar på Grasrot 

• 28 på rekruttdommarkurs (2021) 

• 5 på rekrutteringsdommarkurs (2023) 

• 3 trenarar fullført UEFA-B i 2015/2022 

• 1 trenar deltok på SFFK draumetrenaren 

• 2 på leiar 4 i forbundet (25 utdanna kvart år, høgast leiarutdanninga i NFF) 

• 2 utdanna trenarrettleiarar 

• 1 på leiar 2 

• 10 på leiar 1 

• 8 på leiar 3 

• 2 på UEFA B keeper trenar (2021) 

 

Me ser at det er ei utfordring å halda på trenarane når eigne ungar går ut av 

ungdomsfotballen, noko som vert ei viktig oppgåve å jobba med i åra som kjem. 

Alle årsklassane både for jenter og gutar  skal ha utdanna grasrottrenarar. 

 

Trenarattesten:  

Nytt frå 01.01.2022 er at Norges idrettsforbund har bestemt at alle som driv trening for 

barn i alle særidrettar skal utføre det digitale kurset som er kalla trenarattesten.  

Fleire av trenarane i IL Jotun fotball har teke dette, men det står framleis att nokon som 

ikkje har gjennomført. Dette vert eit stort fokusområde fram til alle har vore gjennom 

det. Framleis ein del som ikkje har utført dette. Vert purra frå klubb. 

Dommarar: 

Jotun har gjennom åra vore veldig flinke å arrangere dommarkurs. Etter eit par år utan 

dommarkontakt tok Davy van Menxel over som dommarkoordinator på seinhausten i 

2021. Han har gjort eit fantastisk arbeid med rekruttering og oppfølging av dommarar.  

Davy har flytta til Hamar og me har ikkje lukkast å få tak i ny dommaransvarleg. Jotun 

og Åtil har felles dommargruppe. Det fungerer veldig godt og me vart også i 2023 

honorært for godt dommararbeid i 2023 når vi var på kretstinget i Førde. 

 

 

 

 

 

 

 

 

 

 

 

8. Kvalitetsklubb 

IL Jotun vart i 2015 sertifisert som kvalitetsklubb. Me vart resertifisert i 2017, det vil sei 

at vi er evaluert av NFF Sogn og Fjordane. Sertifiseringa er stadfesting på at ein har 

oppfylt krava til NFF innanfor områda aktivitet, organisasjon, kompetanse og samfunn-

verdiarbeid.  

I april 2021 gjekk me gjennom og fekk godkjent ny resertifisering som kvalitetsklubb 

etter nye kriteriar. 

9. Representasjon 

9.1. Møter/verv i NFF Sogn og Fjordane 

• Henrik Rønningen og Anita Laberg Øvstetun deltok på Kvalitetsklubbsamling i 

Florø. 

• Henrik Rønningen er leiar i seriekomiteen i fotballkrinsen. 

• Henrik Rønningen er kvalitetsklubbrettleiar i Sogn og Fjordane. 

• Frank Roger Eldegard sit i valkomiteen i fotballkrinsen. 

• Henrik Rønningen, Ruth Laberg og Stine Sørli deltok på kretstinget. 

• Ruth Laberg deltok med presentasjon av Grøne Arrangement i Akershus fotballkrets. 

• Ruth Laberg har -/er medlem i prosjektgruppa for Grøne Arrangement i 

fotballkretsen. 

• Arne Håkon Laberg er vara til valkomiteen i Sogn og Fjordane Fotballkrets. 

• Henrik Rønningen sit i redaksjonskomiteen i NFF Sogn og Fjordane 

• Ruth Laberg er nestleiar i Årdal idrettsråd 

 

10. Oppgåver i fokus  

10.1. Utvikling 

Ytterlegare utdanningsfokus og vidareutvikling av sportsleg utval vil være eit 

kontinuerleg arbeid kvart einaste år. Utdanne leiarar og tillitsvalde vil og bli eit 

satsingsområde i åra som kjem. Det er meldt til kretsen om ynskje om å ha alle 4 delkurs 

i eigen klubb. 

Fairplay vil bli fokusert veldig mykje på i komande periode. Me opplever mykje positivt 

men dessverre også ein del negativt. Laga vil koma til å merke at Fairplay vert noko av 

dei viktigaste oppgåvene me jobbar med framover. 

I tilleg må dei gjerast ein stor jobb i organisasjonen. Fordeling av oppgver og få på plass 

utval er fyrste prioritet for at ein så stor organisasjon skal fungere. 

Me har eit svært godt og nært samarbeid med NFF Sogn og Fjordane. Det er veldig trygt 

og godt å ha dei så nære. Dei er raske å svare på henvendingar og dei stiller alltid opp når 

me treng hjelp. Eg håpar og trur at dei tykkjer at Jotun Fotball er flinke å stille opp. Sjølv 

om me «berre « er frivillige er det svært viktig at me har respekt for det arbeidet kretsen 

gjer. Dei har mange timar med kveldsjobbing og kursverksemd for klubbane, og dei 

fortener at me stiller opp så langt det er muleg.  

Sportsleg utvikling:  

Sportsleg utval har ei viktig rolle, der ein skal koordinere trenarane og den sportslege 

satsinga i klubb. Det skal jobbast fram modellar som gjer at flest muleg ynskjer å vera 

med i fotballen heilt til dei er ferdige med gutefotball. Berre slik klarer me å lage ei god 

rekruttering for seniorlaget til ÅFK og ein god hospiteringsarena for yngre spelarar.  

 

Sportsleg utval må også jobbe vidare med amibsjonane til klubben. Kva nivå vil me vera 

på. Skal me for eksempel satsa på å hevde oss i 1 div gut/jente eller skal me seie oss 

nøgde med 2.div. Ein viktig diskusjon og ta. 

Me har gode kull på veg opp og utviklinga av desse er viktig å ta tidleg eigarskap til. 

Dette gjeld både på jente og gutesida. Ulike utviklingstiltak vert jobba med for å 

motivera spelarane til å halde fram og satse. 

Me er svært glade for at me har landa ein avtale på jentesida saman med Lærdal, Åtil. 

Saman kan me styrke jentefotballen og me har tru og håp om at me i lag kan få til eit 

seniorlag på damesida i 2025 sesongen. 

På gutesida har Åtil vorte ein del av klubbsamarbeidet mellon Jotun, ÅFK 2. 

Det har vore svært god dialog mellom klubbane.  

 

10.2. Årshjul 

Årshjul kom på plass i prosessen  rundt resertifisering av kvalitetsklubb. Idrettsforbundet 

har laga årshjul som me har teke i bruk. Veldig godt verktøy. 

 

10.3. Aktivitet/tilbod 

Me ynskjer å utvida treningstilbodet og delta i fleire turneringar. Det skal være kjekt å 

vere med i Jotun fotball, både for born og foreldre, aktive og støtteapparatet. 

Trivselstiltak vil bli ein prioritet. Me ynskjer fleire flater å trena på. Dette året har rett og 

slett vore ei krise for fotballen.  

Grasbana har so og seie vore stengt heile sesongen. Og kunstgraset er spreng heile 

sesongen med kampar og treningar. I tillegg vart også grasbana på Tangen stengt slik at 

ÅFK 2 og 3 måtte spele sine kampar på kunstgraset i Øvre eller i Lærdal. Fotballen i 

Jotun har begrensa tilgang til Årdalshallen der ein kan trene futsal. Men har fått booke 

timar i helgane når det ikkje er andre arrangement i hallen. I tillegg har me ein sein 

fredgastime, som ingen andre grupper vil nytte. 

Born frå 1-4 klasse har allidrett i Årdalshallen. I tillegg har dei som ynskjer ei fotballøkt i 

gymsalen på skulen. Dette har vist seg å vera veldig populært. Og også Gymsalen er 

fullbooka om ettermiddagane. 

Me ser difor me stor uro på dei planane og førebelse teikningar som er kome over nye 

Farnes Skule. Dei nye teikningane viser at dei kuttar gymsalen på Farnes skule. Dette vil 

påverka fotballaktiviteten me har om ettermiddagane. 

 

Bilete frå ulike aktivitetar i Jotun fotball dette året:  

 

Konglerike/Jubileumsfeiring: 

Norway cup:  

G17-1 

 

G17-2 

 

 

 

Jenter 2010/2009 

Sosialt på Norwaycup: 

 

Gode samarbeidspartnerar la til rette og sponsa laga 

med midlar til å reise ut i lag og få seg gode måltid.  

 

Tusen takk til HMR Hydeq, Årdalsnett og Agnitio 

som har bidrege til at laga kan gå ut og ha det 

sosialt saman.  

 

 

 

 

 

Fåberg Cup:  

G2010  

 

 

 

 

 

 

 

 

G 20111 

G 2012    J 2012 

 

 

 

 

 

 

 

 

 

 

 

Avslutningsfest ungdomsfotball: 

Gut 15/17   Jenter 13/14/15 

 

 

 

 

 

 

 

 

 

 

 

 

G 2010    G 2011 

Kretstiltak:  

Jotun hevdar seg i kretsen og har kvart år mange som vert uttekne på utviklingstiltak: 

   

Sonelag 2010:      

  

Tim Hunderi    Team Sogn og Fjordane 

    Ella Berge Hestetun ( overgang Sogndal) 

Sonelag 2010:    Kretslag, jenter 2010: 

Alida H. Kilen    Alida Hestetun Kilen 

Eva Midtun Agledal   Eva Midtun Agledal 

Linnea Gudvangen Sperle   Linnea Gudvangen Sperle 

Sofie Lindborg 

June Bergerud 

Mina Ø. Smedegård    

Sonelag 2011:  

Henrik Breivik Øvstetun 

Lucas Hollevik Brandsdal 

Lucas Sørli 

Sigve Hove 

Orion Johansen 

Andreas Tøfte Øvstetun 

 

Ansvarleg for landslagsskulen i Jotun har vore Tom Hellebø. I 2024 går han over i ÅFK som 

sportleg leiar. Me takkar Tom for den gode jobben han har gjort for oss.   

 

Andre utmerkingar:  

På kretstinget siste helga i november vart våre trufaste trenarar heidra med Blå Diplom for lang og 

trufast teneste i Jotun fotball. Dei tre var Ove Reidar Grytbakk, Bjørn Inge Morland og Bjørge Kilen.  

Bjørge kunne dessverre ikkje vera med på Tinget. Ruth Laberg vart tildelt honorært leiarstipend for 

sitt arbeid i fotballen. 

10.4            Organisasjon 

 

Det er eit stort behov for fleire hjelpande hender i fotballgruppa, i og utanfor styret. Dette 

arbeidet har høg prioritet framover. 

Dei fleste i styret i Jotun har fullt opp å gjera med 100 % jobb og familie utanom Jotun 

fotball. I tillegg er fleire av oss djupt inni fleire verv. Me håpar difor at me får fleire med 

og kan løfte denne viktige oppgåva som Jotun fotball er inn i 2024. Det vil bli stort fokus 

å få på plass alle utvala som trengst for at Jotun fotball skal kunne drivast optimalt. 

 

 

10.5 Anlegg 

 

Jotun fotball har ei svært aktiv anleggsgruppe. Siste åra ha me jobba saman med 

kommunen for å få utvide bassengkiosken. Kommunen gav Jotun bassengkiosken i gåve 

i anledning 100 års jubileet. Men avtalen er enno ikkje på plass.  

I anledning dette prosjekt har anleggsgruppa søkt midlar ulike plassar. Sommaren 2023 

var me så heldig å få tildelt kr 200.000 frå Sparebanken Vest sitt ildsjelfond. Fantastisk, 

og tusen takk til dei ! 

I tillegg vart Jotun fotball overraska av SSF på jubileumsfesten med ein sjekk på 

kr 250.000 øyremerka Bassengkiosken 

Tusen takk også til hovudsponsoren vår 

Jotun fotball håpar det vert meir aktivitet på anleggsfronten no når IL Jotun har etablert 

AS som skal jobbe med anleggsutvikling. 

 

 

 

 

 

 

 

 

Men ikkje alt er positivt på anleggsfronten. Som nemnt tidlegare har me hatt store 

utfordringar med banekapasitet. Med to grasbaner i bygda som «står til pynt» er det heilt 

uråd å drive fotballaktivitet. Når alle laga i Årdal / aldersbestemt/senior) skal dele på ei 

bane vert det vanskeleg. Jotun fotball har saman med Åtil og ÅFK sendt inn rapport 

gjennom idrettsrådet til kommunen og den uhaldbare situasjonen på anleggsfronten.  

Både Jotun og ÅFK er heilt klare på at det einaste alternativet som er aktuelt er kunstgras 

på Jotun stadion. Dette er fatta vedtak om i både Jotun fotball og i hovudstyret til Jotun. 

 

 

11. Avslutning 

Takk! 

Takk til alle foreldra som stiller opp på dugnad for fotballgruppa! Dette er ein innsats me 

er heilt avhengige av. Trenarar, lagleiarar, oppmenn, kampvertar, kioskvaktar, sjåførar, 

kakebakarar og andre nyttar tusenvis av dugnadstimar for at klubben skal kunne tilby ein 

brei aktivitet til born og unge. 

Takk til Anne Gunn som har laga dugnadslister til futsal og bassengkiosken og Anita 

Laberg Øvstetun for innkjøp og sjauing i kiosken. 

Tusen takk til hovudsponsorane Årdal Kraftlag, Sparebanken Sogn og Fjordane og 

Årdalsnett for at dei har støtta oss gjennom året. Utan dykk kunne me ikkje hatt den 

aktiviteten me har til ein så rimeleg penge som me i dag har. 

TusenTakk til Årdal Kjemiske fagforening for støtte til aldersbestemt fotball kvart 

einaste år. 

Tusen takk til Samhold som har sponsa ungdomsavslutninga også i 2023 !! Rønningen 

og Hauge !! De er unike ! 

Tusen takk til Grendacupen v/Sander Øvstetun som deler overskot mellom Jotun og 

ÅTIL til gode føremål i år som i fjor. 

Tusen takk til ÅFK som stiller som dommarar på Kongleriketturnering. 

Tusen takk til Sparebanken Vest som støtta oss med midlar til Jenteløftet. 

Tusen takk til Årdal Boligbyggelag som støtta oss med midlar til innkjøp av ballar. 

Tusen takk også til alle andre sponsorar som alltid er positive når me kjem og ber om 

gåver til basarar og loddsal.  

Ei spesiell takk til Anders Grøndal på Bunnpris om alltid er imøtekomande og positiv når 

fotballen ber om noko. Me kjem sjølvsagt ikkje utanom seniorgruppa som aldri seier nei 

når me ber om noko. Tusen takk til dykk ! 

 

 

Sluttord: 

Frivilligheit: 

Er frivilligheita vår i fare for å dø ut ? Nei, me trur ikkje det! Jotun fotball opplever ikkje 

mykje fråfall når dugnadslister, bakelister og anna vert sett opp rundt arrangement. 

Foreldra i Jotun fotball stiller opp ! 

Men me ynskjer at enno fleire skal rekke opp handa uoppfordra utan å bli spurt. Me treng 

deg i styre og utval, me treng deg til smått og stort rundt ungane-/ungdomane våre. 

Melder du deg frivillig, kan du bli med å påverka korleis me skal ha det i Jotun fotball.  

Trenarar, støtteapparat: 

Kva skulle me gjort utan trenarane våre? Nokon har vore med sidan ungane deira starta 

med barnefotball. Dei brukar utallige timar på feltet kvar einaste veke i tillegg til å reise 

på kampar. De gjer ein kjempejobb og fortener alle dei klappa på skuldra de kan få. Får å 

få til eit enno betre samarbeid er det viktig at trenarane stiller på dei trenarforuma som 

vert arrangert. Dessverre har me ikkje fått arrangert så mange me ynskjer siste åra pga 

pandemien. 

Dommarar:  

Ingen dommar, ingen kamp. Me er stolte i Jotun fotball for den gode dommargruppa me 

har. Me er heldige som har ein dommarkoordinator i klubben som styrer heile 

dommarapparatet. Takk Davy ! Han har flytta og me har jobba med å få på plass ny 

dommerkontakt. 

Jubileumsgåver: 

Frå styret: 

Til slutt ynskjer me å oppmoda om at me i 2023 vert flinkare til å rose kvarandre. Til å 

sjå den jobben som kvar enkelt i fotballen gjer for å legga til rette og gjennomføre for 

ungane og ungdomane våre.  

Me opplever ein «utolmodigheit». Etter at sosiale media kom inn for fullt i idretten, 

opplever me ei forventning om at all info skal publiserast. Ikkje alle styremedlemar, 

trenarar , støtteapparat er like aktive på sosiale media. Kvifor ikkje ta ein tur på treninga 

til borna, snakk med trenarar, støtteapparat istaden for å la kommunikasjonen skje på 

sosiale media.  

Ta gjerne ein telefon til oss i styret, eller sportsleg utval.  

Me vil ha diskusjonar, me vil ha konstruktive tilbakemeldingar. Slik kan me alle bli med 

å utvikle fotballen i Jotun.  

 

Me ynskjer alle ein god fotballsesong i 2024! 

 

-Styret- 

 

____________________                                     ______________________ 

Henrik Rønningen (leiar)  Rune Bolstad (lagskontakt born) 

     

 

_________________________                           __________________________ 

Ivar Otto Øren (Fair Play ansv.)   Marianne Hestetun (turnering ansv.) 

 

 

___________________________                        ___________________________ 

Ruth Laberg (nestleiar)  Martin Morland ( ungdomskontakt) 

 

 

   

                   _____________________________ ______________________________ 

                   Merete Øren(lagskontakt ungdom) Stine Sørli ( arrangementsansvarlig) 


